
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বাংলাদেশের স্বাধীনতা যুদ্ধ দলিলপত্রঃ পঞ্চদশ খণ্ড



বাংলাদেশে প্রেরণের ব্যবস্থা করি। শরণার্থী শিবির পরিদর্শন করে তাদের অবস্থা ভারতীয় কর্তৃপক্ষের কাছে পেশ করি। পশ্চিম বাংলার প্রধানমন্ত্রী বাবু সিদ্ধার্থ শংকর রায়ের সাথে এ ব্যাপারে যোগাযোগ করি।

 ৫ ই ডিসেম্বর আমি ভারত থেকে মিত্রবাহিনীর সঙ্গে ঠাকুরগাঁও-এ প্রবেশ করি। এখানে বেশ কয়েকদিন ব্যস্ততার মধ্যে কাটে। ইতিমধ্যে ১৬ই ডিসেম্বর আমরা দিনাজপুরে স্বাধীনতা উৎসব পালন করি।

 ১৯৭১ সালের যুদ্ধের নয় মাস আমাদের দিনাজপুর জেলায় পাক বাহিনী অসংখ্য নারী নির্যাতন, ধ্বংসযজ্ঞ ও গণহত্যা চালায়। ১৩ই এপ্রিল পাক বাহিনী দিনাজপুর শহর পুর্নদখলকালে অমানুষিক অত্যাচার চালায়। দিনাজপুর শহরের টেলিফোন ভবনে অনেক লোককে পাক সেনারা হত্যা করে। পীরগঞ্জে, সেতাবগঞ্জ সুগার মিলে হাজার হাজার লোককে হত্যা করা হয়। পীরগঞ্জের ডাঃ সুজাউদ্দিন, আওয়ামী লীগের প্রেসিডেণ্ট আবদুর রহমান ও একজন অধ্যাপককে পাক সেনারা নির্মমভাবে হত্যা করে। সেতাবগঞ্জের আওয়ামী লীগ নেতা ডাঃ তমিজউদ্দিন চৌধুরী, মুনিরউদ্দিন, দিনাজপুর ডিগ্রী কলেজের অধ্যাপক শাহ সুলেমান তৈয়ব পাক সেনাদের গুলিতে শহীদ হন। ঠাকুরগাঁও খানকা শরিফের পীরসাহেবের কনিষ্ঠ পুত্রকেও তারা হত্যা করে। ঠাকুরগাঁও সুগার মিলে আওয়ামীলীগের সহ- সভাপতি আবু বকর খানকে দালালদের সহায়তা নির্মমভাবে হত্যা করা হয়। পাক সেনারা তেঁতুলিয়া ও বালিয়াডাংগীতেও অকথ্য অত্যাচার ও হত্যাকাণ্ড চালায়।




মোহাম্মদ আজিজুর রহমান

গণপরিষদ সদস্য (সাবেক এম,এন,এ) 

দিনাজপুর 

২৭ অক্টোবর, ১৯৭২।












মোহাম্মদ আজিজুর রহমান




স্বাধীনতা যুদ্ধ শুরু হওয়ার পূর্ব থেকেই আমরা সিলেটে গণআন্দোলন গড়ে তুলি। মূলতঃ ১৯৭১ সালের মার্চ মাস থেকে আমরা বহুমুখী কর্মসূচী ও আন্দোলনের মাধ্যমে পাক স্বৈরাচার সরকারের বিরোধিতা করি এবং বৃহৎ সংগ্রামের প্রস্তুতি নিতে থাকি। ২রা মার্চ পথসভা ও মশাল মিছিল, ৩রা মার্চ হরতাল, ৪ঠা মার্চ মশাল মিছিল, ৫ই ও ৬ই মার্চ হরতাল, ১০ই মার্চ গণসমাবেশ ও জঙ্গী মিছিল বের করি। ১১ই মার্চ আমাকে আহবায়ক করে মৌলভীবাজার মহকুমাতে সংগ্রাম পরিষদ গঠন করা হয়। ১২ই মার্চ থেকে ২৫ শে মার্চ পর্যন্ত আন্দোলন, জনসভা, মিছিল ও কর্মীসভা আরো প্রবলভাবে চলতে থাকে। ২৫ শে মার্চ বিকেল ৩ টায় শ্রীমঙ্গল থানার ভৈরববাজার স্কুল মাঠে শ্রমিক সমাবেশে আমি ভাষণ দেই এবং স্বাধীনতা আন্দোলনের জন্য প্রস্তুতি নেয়ার জন্য শ্রমিকদের আহ্বান জানাই। প্রায় দু'হাজার শ্রমিক লাঠি, তীর, ধনুকসহ উক্ত জনসভায় উপস্থিত ছিল এবং তারা সবাই লাঠি উচু করে শত্রুদের প্রতিরোধের শপথ নেয়। সভাশেষে শ্রমিক নেতৃবৃন্দের সঙ্গে দেশের সর্বশেষ পরিস্থিতি নিয়ে আলোচনা হয় এবং যে কোন পরিস্থিতির মোকাবিলার জন্য প্রস্তুত থাকার সিদ্ধান্ত নেয়া হয়। এরপর রাত ১১টায় আমি মৌলভীবাজার নিজ বাড়িতে চলে যাই।

 ২৬ শে মার্চ ভোর ৪ টায় তৎকালীন অবাঙ্গালী এসডিও এবং এসডিপিও আমার বাড়িতে আসেন এবং থানায় নিয়ে যান। থানা থেকে আমাকে ব্যোমকেশ ঘোষ বাবুর বাড়ীতে নিয়ে যায় এবং তাকে সংগে করে আমাদের ট্যুরিষ্ঠ রেষ্ট হাউজে বন্দী করে রাখে। এখানে অবাঙ্গালী ও খানসেনারা আমাদের ওপর বিভিন্ন প্রকার অত্যাচার চালায়। ২৭ শে মার্চ আমাকে ছেড়ে দিলে আমি আমার বাসায় চলে আসি। ঐ দিন বিকেলে কার্ফু ভঙ্গ করে হাজার হাজার জনতা মৌলভীবাজারের দিকে আসতে থাকে। পাক বাহিনী জনতাকে লক্ষ্য করে গুলি ছোড়ে। কার্ফু ভঙ্গের মিছিলে রোদন মিয়া, ছওমনা ঠাকুর, তারা মিয়া ও অজ্ঞাত নামা ৫জন শ্রমিক শহীদ হন এবং বহু লোককে গ্রেফতার করা হয়। ২৭ তারিখ রাতেই জনৈক পাক ক্যাপ্টেন আবার আমাকে গ্রেফতার করে রেষ্ট

				 এই পাতা শেষ সম্পাদিত হয়েছে ০৯:৪৩টার সময়, ২৯ অক্টোবর ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








